ԱՄՓՈՓԱԹԵՐԹ
[bookmark: _Hlk217307544][bookmark: _Hlk184306675]««ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄԻՆ ՊԵՏԱԿԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն

	Ի կատարումն ՀՀ փոխվարչապետ Տիգրան Խաչատրյանի 19/02/2026թ. թիվ /03.62/5132-2026 հանձնարարականի՝ ուսումնասիրելով ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծով առաջարկվում է թույլատրել ՀՀ առողջապահության նախարարությանը «Գյումրու բժշկական կենտրոն» ՓԲԸ-ի ծննդատան մասնաշենքի վերակառուցման նպատակով 20/09/2024թ. «ԲԻԼԴՐ ՔՆՍԹՐԱՔՇՆ» ՍՊԸ-ի հետ կնքված թիվ ՀՀ ԱՆ ԲՄԱՇՁԲ-2024/3  պայմանագրով նախատեսված շինարարական աշխատանքների և նույն աշխատանքների նկատմամբ տեխնիկական հսկողության ծառայությունների ձեռք բերման նպատակով «ԱԳԷԱ» ՍՊԸ-ի հետ կնքված թիվ ՀՀ ԱՆ ԳՀԽԾՁԲ-2024/48 պայմանագրով նախատեսված ծառայությունների ծավալներն ավելացնել պայմանագրերի գնի մինչև 105.0 տոկոսի չափով, ինչպես նաև երկարացնել շինարարական աշխատանքների կատարման ժամկետը մինչև 2026թ. դեկտեմբերի 1-ը:
Նախագծի ընդունումը հիմնավորող փաստաթղթի համաձայն՝ 2019 թվականին բարերարի ներդրումներով մեկնարկել են ծննդատան եռահարկ մասնաշենքի շինարարական աշխատանքները, սակայն աշխատանքները հանձնելուց հետո առաջացել է մի շարք լրացուցիչ շինարարական աշխատանքների (տանիքի կառուցման, շենքի արտաքին ջերմամեկուսացման և երեսպատման, արտաքին պատուհանների և դռների տեղադրման աշխատանքներ և այլն) իրականացման անհրաժեշտություն: 
	Ստեղծված իրավիճակից ելնելով՝ ծննդատան մասնաշենքի վերակառուցման աշխատանքների ձեռք բերման նպատակով 20/09/2024թ. «ԲԻԼԴՐ ՔՆՍԹՐԱՔՇՆ» ՍՊԸ-ի հետ կնքվել է թիվ ՀՀ ԱՆ ԲՄԱՇՁԲ-2024/3  պայմանագիրը՝ 499,750,000 դրամ արժեքով (որից 124,750,000 դրամ տրվել է կանխավճար), սակայն պայմանագրի իրականացման ընթացքում ի հայտ են եկել նախագծի, նախագծանախահաշվային աշխատանքների փոփոխության, ծավալների ավելացման անհրաժեշտություն, որով պայմանավորված նաև առաջացել է ժամկետի երկարացման անհրաժեշտություն:
ՀՀ կառավարության 31/07/2025թ. թիվ 1052-Ա որոշմամբ «Գյումրու բժշկական կենտրոն» ՓԲԸ-ի ծննդատան մասնաշենքի վերակառուցման աշխատանքների և տեխնիկական հսկողության ծառայությունների պայմանագրերով նախատեսված պատվիրատուի լիազորությունները վերապահվել են Հայաստանի տարածքային զարգացման հիմնադրամին: 
Հարկ ենք համարում նշել, որ «ԲԻԼԴՐ ՔՆՍԹՐԱՔՇՆ» ՍՊԸ-ի հետ կնքված N ՀՀ ԱՆ ԲՄԱՇՁԲ-2024/3  պայմանագիրը 2025թ., իսկ «ԱԳԷԱ» ՍՊԸ-ի հետ կնքված N ՀՀ ԱՆ ԳՀԽԾՁԲ-2024/48 պայմանագիրը 2024-2025թթ. չեն հաշվառվել ՀՀ ֆինանսների նախարարությունում:
	Այս կապակցությամբ հայտնում ենք, որ ըստ էության՝ առաջարկվող եղանակով նախագծի հաստատման պարագայում լրացուցիչ աշխատանքների  և ծառայությունների ձեռքբերումը կիրականացվի մեկ անձից գնման ձևով՝ կոնկրետ կազմակերպություններից: Ընդ որում, նախագծի ընդունումը հիմնավորող փաստաթղթերում բացահայտված չէ, թե արդյոք առկա են լրացուցիչ աշխատանքներին վերաբերող՝ մշակված ու փորձաքննված նախագծանախահաշվային փաստաթղթեր:
	Ելնելով վերոգրյալից՝ առաջարկում ենք նախագիծը հանել շրջանառությունից, լուծել վերոնշյալ պայմանագրերը և լրամշակված ու փորձաքննված նախագծանախահաշվային փաստաթղթերի հիման վրա կազմակերպել գնման մրցակցային նոր ընթացակարգեր՝ միաժամանակ ապահովելով «ԲԻԼԴՐ ՔՆՍԹՐԱՔՇՆ» ՍՊԸ-ի հետ կնքված թիվ ՀՀ ԱՆ ԲՄԱՇՁԲ-2024/3  պայմանագրի շրջանակում կանխավճարի ապահովման գումարի գանձումը:
	Միաժամանակ, ներկայացված առաջարկը չընդունելու դեպքում՝ 
 - անհրաժեշտ ենք համարում որպես ավելորդ դրույթ հանել նախագծի 1-ին կետի «բ» պարբերությունը՝ նկատի ունենալով, որ եթե պայմանագրերի ժամկետների երկարաձգումը հետևանք չէ կապալառուի գործողությունների կամ անգործության՝ այսինքն ի հայտ են եկել նախագծային թերություններ, որոնց պարագայում հնարավոր չէ մինչև դրանց վերացումը շարունակել աշխատանքների կատարումը, ապա պատվիրատուն ինքնուրույն պետք է սահմանի աշխատանքների կատարման նոր ժամկետներ: Հակառակ դեպքում անհրաժեշտ է առաջնորդվել պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը,
- հիմք ընդունելով ՀՀ կառավարության 04/05/2017թ. թիվ 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերի պահանջները՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է նախագծող և փորձաքննություն  իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ,
- առաջարկում ենք նախագծի փաթեթում ներառել նաև լրացուցիչ աշխատանքների վերաբերյալ նախագծային փաստաթղթերի փոփոխությունը և փորձագիտական եզրակացությունը, հաշվի առնելով ՀՀ կառավարության 19/03/2015թ. N 596-Ն որոշման N 1 հավելվածով հաստատված կարգի 108-րդ կետի պահանջները, որի համաձայն նախագծային փաստաթղթերում փոփոխությունները կատարվում են նշված կարգով նախատեսված ընթացակարգերին համապատասխան:
 Նախագծի ընդունումը հիմնավորող փաստաթղթի համաձայն՝ նախագծի ընդունումը ՀՀ պետական բյուջեում ծախսերի և եկամուտների էական ավելացում կամ նվազեցում չի առաջացնի: 
Այս կապակցությամբ ՀՀ ֆինանսների նախարարության կողմից բազմիցս նշվել է, որ «էական» եզրույթի առկայությունն ընդունելի չէ, քանի որ այդ ձևակերպմամբ միևնույնն է ենթադրվում է ՀՀ պետական բյուջեի լրացուցիչ միջոցների, թեկուզ ոչ էական, հատկացման անհրաժեշտություն: Հետևաբար, կրկին անգամ խնդրում ենք հստակեցնել բյուջետային ծախսերի վրա նախագծի ազդեցության ֆինանսական գնահատականը:	
Միաժամանակ, եթե նախագծով առաջարկություններն ըստ էության հանգեցնելու են պետական բյուջեից լրացուցիչ գումարների հատկացման անհրաժեշտության՝ ուստի հարկ կլինի ներկայացնել նաև վերջինիս ֆինանսավորման աղբյուրը:
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի նախագծի վերաբերյալ ներկայացնել հիմնավորված դիրքորոշում:
	
 ՉԻ ԸՆԴՈՒՆՎԵԼ:
 Սույն որոշման ընդունումը պայմանավորված է «Գյումրու ԲԿ» ՓԲԸ ծննդատան մասնաշենքի վերակառուցման աշխատանքների ամբողջական կատարման և բնակչության պատշաճ բժշկական օգնության տրամադրման գործընթացով:
         Միաժամանակ հայտնում եմ, որ ՀՀ Շիրակի մարզի «Գյումրու մոր և մանկան ավստրիական հիվանդանոց» ՓԲԸ ծննդատան մասնաշենքի կառուցման շինարարական աշխատանքները մեկնարկել են հայ բարերար Վարդան Սրմաքեշի ներդրումների շրջանակներում։ Սակայն մասնավոր պատվիրատուի կողմից սահմանված աշխատանքները պատշաճ կերպով չեն իրականացվել։ Արդյունքում՝ առաջացել է մի շարք լրացուցիչ շինարարական աշխատանքների իրականացման անհրաժեշտություն, որը ի սկզբանե կնքված պայմանագրում նախատեսված չի:  





























       Նախագծային թերություններ առկա չեն եղել կնքված պայմանագրում, բայց առաջացել է պայմանագրի ծավալներից ավել աշխատանքների իրականացում, որոնք անհրաժեշտ են շինարարական աշխատանքների ամբողջական կատարման և ծննդատան մասնաշենքի ամբողջական ավարտման համար:











        Նախագծող և փորձաքննություն  իրականացնող կազմակերպությունների աշխատանքի արդյունքում չեն առաջացել հավելյալ աշխատանքներ իրականացնելու անհրաժեշտություն:


         Նախագծող և փորձաքննություն  իրականացնող կազմակերպությունների աշխատանքի արդյունքում չեն առաջացել հավելյալ աշխատանքներ իրականացնելու անհրաժեշտություն:







          Նշված եզրույթ հանվել է նախագծից, միաժամանակ անհրաժեշտ է արձանագրել, որ սույն որոշման ընդունումը 2026 թվականի պետական բյուջեի եկամուտների և ծախսերի ավելացում և/կամ նվազեցում չի նախատեսում:

	2. ՀՀ արդարադատության նախարարություն
	26.02.2026
/27.1.4/8929-2026

	«Հայաստանի Հանրապետության առողջապահության նախարարությանը թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծի նախաբանում որպես լիազորող նորմեր վկայակոչված են «Նորմատիվ իրավական ակտերի մասին» օրենքի 33-րդ և 34-րդ հոդվածները։
Սակայն հարկ է նկատել, որ նշված հոդվածները վերաբերում են նորմատիվ իրավական ակտերում փոփոխություններ կատարելուն, մինչդեռ Նախագծով նախատեսվում է փոփոխություն կատարել պայմանագրերում՝ մասնավորապես աշխատանքների ծավալների փոփոխության և համապատասխան աշխատանքների ժամկետը սահմանելու մասով, որը չի հանդիսանում նորմատիվ իրավական ակտ։
Ուստի, վերոգրյալով պայմանավորված անհրաժեշտ է Նախագծի նախաբանից հանել «Նորմատիվ իրավական ակտերի մասին» օրենքի 33-րդ և 34-րդ հոդվածներին կատարված հղումը։
2. Նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետը, որի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց և հաշվի առնելով, որ Նախագծով չեն սահմանում անորոշ թվով անձանց համար ընդհանուր պարտադիր վարքագծի կանոններ, անհրաժեշտ է Նախագծի վավերապայմաններում իրավական ակտի «Ն» բնույթը փոխարինել «Ա» տառով։
Միաժամանակ, դիտարկման համատեքստում անհրաժեշտություն է առաջանում հանել Նախագծի 2-րդ կետով ամրագրված դրույթը։
3. Նախագծով նախատեսվում է Հայաստանի Հանրապետության առողջապահության նախարարությանը թույլատրել կատարել փոփոխություններ 2024 թվականին կնքված թիվ ԲՄԱՇՁԲ-2024/3  և ԳՀԽԾՁԲ-2024/48 պետական գնման պայմանագրերում՝ մասնավորապես՝ ավելացնել աշխատանքների ծավալները, երկարացնել կատարման ժամկետները, ինչպես նաև չկիրառել «Գնումների գործընթացի կազմակերպման» կարգի որոշ պահանջներ։
Սակայն, Նախագծին կից չեն ներկայացվել համապատասխան պայմանագրերը, ինչը հնարավորություն չի տալիս ուսումնասիրել դրանց պայմանները, գործողության ժամկետները, կատարման ընթացքը և իրավական կարգավիճակը, ավելին, թե Նախագծից, թե դրա հիմնավորումից ևս պարզ չէ, թե նշված պայմանագրերը գտնվում են կատարման փուլում, թե դրանց գործողության ժամկետներն արդեն ավարտված են։
Այս առումով նկատի ունենալով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N1 հավելվածի 57.1-րդ կետը, համաձայն որի՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար, գտնում ենք, որ պայմանագրերի ներկայացված չլինելու և դրանց գործողության ժամկետների վերաբերյալ տեղեկատվության բացակայության պայմաններում հնարավոր չէ ամբողջական և օբյեկտիվ կերպով գնահատել Նախագծի համապատասխանությունը գործող իրավական կարգավորումներին։
Միաժամանակ հարկ է նկատել, որ Հայաստանի Հանրապետության քաղաքացիական օրենսգրքի 441-րդ հոդվածի 3-րդ մասի համաձայն՝ օրենքով կամ պայմանագրով կարող է նախատեսվել, որ պայմանագրի գործողության ժամկետի ավարտով դադարում են կողմերի պարտավորությունները:
Պայմանագիրը, որում բացակայում է նման պայմանը, գործում է մինչև դրանով որոշված պարտավորության կատարման ավարտը:
Հետևաբար, անգամ պայմանագրի գործողության ժամկետի ավարտի դեպքում անհրաժեշտ է նախ պարզել՝ արդյոք պայմանագրով նախատեսված է, որ դրա ավարտով դադարում են կողմերի պարտավորությունները, թե պայմանագիրը համարվում է գործող մինչև պարտավորությունների կատարումը։
Բացի այդ, նույնիսկ պայմանագրի ժամկետի ավարտված լինելու դեպքում անհրաժեշտ է հաշվի առնել, որ Հայաստանի Հանրապետության կառավարության 2017 թվականի մայիսի 4-ի N 526-Ն որոշման N1 հավելվածի 57.1-րդ կետով նախատեսվող թույլտվության մասին որոշումը հնարավոր է ընդունել, եթե պատվիրատուն պայմանագրով նախատեսված աշխատանքների կատարման կամ ծառայությունների մատուցման ընթացքում է դիմել Հայաստանի Հանրապետության կառավարությանը։
4. Նախագծի 1-ին կետի ենթակետերում «ՀՀ ԱՆ» հապավումները անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի կարգավորումները:
	


 
  ԸՆԴՈՒՆՎԵԼ Է:
       Նախագծի բնույթը փոխվել է անհատական իրավական ակտի:








 ԸՆԴՈՒՆՎԵԼ Է:
 Նախագծի բնույթը փոխվել է անհատական իրավական ակտի, համապատասխան փոփոխություններն կատարվել են:








  ԸՆԴՈՒՆՎԵԼ Է Ի ԳԻՏՈՒԹՅՈՒՆ:
          Պայմանագրերի ժամկետը սահմանված է 365 օրը, որը լրացել է 2025 թվականի նոյմեբերի 29-ին, սակայն պայմանագրերում հստակ նշված է, որ պայմանագրի գործողության ժամկետը համարվում է ավարտված պայմանագրով սահմանաված աշխատանքների ավարտման դեպքում, ուստի պայմանագրերը գտնվում են կատարման փուլում:
           Սույն որոշման ընդունումը պայմանավորված է «Գյումրու ԲԿ» ՓԲԸ ծննդատան մասնաշենքի վերակառուցման աշխատանքների ամբողջական կատարման և բնակչության պատշաճ բժշկական օգնության տրամադրման գործընթացով:
Միաժամանակ հայտնում եմ, որ ՀՀ Շիրակի մարզի «Գյումրու մոր և մանկան ավստրիական հիվանդանոց» ՓԲԸ ծննդատան մասնաշենքի կառուցման շինարարական աշխատանքները մեկնարկել են հայ բարերար Վարդան Սրմաքեշի ներդրումների շրջանակներում։ Սակայն մասնավոր պատվիրատուի կողմից սահմանված աշխատանքները պատշաճ կերպով չեն իրականացվել։ Արդյունքում՝ առաջացել է մի շարք լրացուցիչ շինարարական աշխատանքների իրականացման անհրաժեշտություն։  










  Գնման պայմանագրի համարն է, այդ իսկ պատճառով ներկայացված է «ՀՀ ԱՆ» ձևակերպմամբ:

	3. Հայաստանի տարածքային զարգացման հիմնադրամ
	27.02.2026
Ե/01/652-26

	Ի կատարումն ՀՀ փոխվարչապետի գրասենյակի ղեկավարի թիվ 03.1/03.62/5132-2026 հանձնարարականի` ստորև ներկայացնում ենք Հայաստանի տարածքային զարգացման հիմնադրամի կարծիքը` «Հայաստանի Հանրապետության առողջապահության նախարարությանը թույլտվություն տալու մասին» ՀՀ կառավարության որոշման նախագծի (այսուհետ` Նախագիծ) վերաբերյալ.
1. Քննարկվող փաթեթին կից ներկայացված է նախահաշիվ, որը ստորագրված չէ: Միևնույն ժամանակ, Նախագծով նախատեսվում է թույլատրել կատարելու համապատասխան փոփոխություններ` չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը, սակայն ներկայացված նախահաշվից որևէ կերպ պարզ չէ` աշխատանքները ներկայացված են որպես լրացուցիչ և/կամ ավելացված աշխատանքներ, թե կարող է առկա լինել նաև մեկ բնութագիր ունեցող աշխատանքները մեկ այլ բնութագիր ունեցող աշխատանքներով փոխարինելու դեպքը, որի առկայության պարագայում անհրաժեշտ կլինի հաշվարկել նաև` արդյո՞ք դրա չափը համապատասխանում է ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 3-րդ ենթակետով սահմանած չափին:








2. Նախագծով նախատեսվում է թույլատրել Հայաստանի Հանրապետության առողջապահության նախարարությանը` 2024 թվականի սեպտեմբերի 20-ին «ԲԻԼԴՐ ՔՆՍԹՐԱՔՇՆ» սահմանափակ պատասխանատվությամբ ընկերության հետ ՀՀ Շիրակի մարզի «Գյումրու բժշկական կենտրոն» փակ բաժնետիրական ընկերության ծննդատան վերակառուցման աշխատանքների կատարման պետական գնման թիվ ՀՀ ԱՆ ԲՄԱՇՁԲ-2024/3  պայմանագրով նախատեսված աշխատանքների ծավալն ավելացնել պայմանագրի գնի մինչև 105.0 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:
Հարկ է նշել, որ ՀՀ կառավարության 31.07.2025 թվականի թիվ 1052-Ա որոշման 1-ին կետի համաձայն` սահմանել, որ «Գյումրու բժշկական կենտրոն» ՓԲԸ-ի ծննդատան մասնաշենքի ներքին հարդարման և ինժեներական աշխատանքների գնման նպատակով Հայաստանի Հանրապետության առողջապահության նախարարության և «ԲԻԼԴՐ ՔՆՍԹՐԱՔՇՆ» ՍՊԸ-ի միջև 2024 թվականի սեպտեմբերի 20-ին կնքված թիվ ՀՀ ԱՆ ԲՄԱՇՁԲ-2024/3 պայմանագրով (համաձայնագրով) նախատեսված, ինչպես նաև «Գյումրու բժշկական կենտրոն» ՓԲԸ-ի ծննդատան մասնաշենքի ներքին հարդարման և ինժեներական աշխատանքների տեխնիկական հսկողության գնման նպատակով Հայաստանի Հանրապետության առողջապահության նախարարության և «ԱԳԷԱ» ՍՊԸ-ի միջև 2024 թվականի նոյեմբերի 26-ին կնքված թիվ ՀՀ ԱՆ ԳՀԽԾՁԲ-2024/48 պայմանագրով (համաձայնագրով) նախատեսված պատվիրատուի լիազորությունները վերապահվում են Հայաստանի տարածքային զարգացման հիմնադրամին: Ընդ որում, պայմանագրի շրջանակում 2024 թվականին հատկացված կանխավճարի մարմանը վերաբերող փաստաթղթերի՝ գանձապետական համակարգ մուտքագրումն ապահովում է Հայաստանի Հանրապետության առողջապահության նախարարությունը:
Վերոգրյալ որոշման կատարմամբ` ՀՀ առողջապահության նախարարության, Հայաստանի տարածքային զարգացման հիմնադրամի և «Բիլդր Քնսթրաքշն» ՍՊԸ-ի միջև կնքված համաձայնագրի համաձայն` թիվ ՀՀ ԱՆ ԳՀԽԾՁԲ-2024/48 պայամանգրով սահմանված պատվիրատուի լիազորությունները վերապահվել են Հայաստանի տարածքային զարգացման հիմնադրամին:
Ելնելով վերոգրյալից` գտնում ենք, որ ներկայումս գործում է այն իրավահարաբերությունը, երբ թիվ ՀՀ ԱՆ ԳՀԽԾՁԲ-2024/48 պայամանգրի կողմ և պատվիրատու հանդիսանում է Հայաստանի տարածքային զարգացման հիմնադրամը, ուստիև քննարկվող պայմանագրում փոփոխություններ կատարելու կողմ` որպես պատվիրատու, չի կարող հանդիսանալ ՀՀ առողջապահության նախարարությունը:
3. Նախագծով նախատեսվում է` 2024 թվականի սեպտեմբերի 20-ին «ԲԻԼԴՐ ՔՆՍԹՐԱՔՇՆ» սահմանափակ պատասխանատվությամբ ընկերության հետ ՀՀ Շիրակի մարզի «Գյումրու բժշկական կենտրոն» փակ բաժնետիրական ընկերության ծննդատան մասնաշենքի վերակառուցման աշխատանքների կատարման պետական գնման թիվ ՀՀ ԱՆ ԲՄԱՇՁԲ-2024/3 պայմանագրով նախատեսված աշխատանքների կատարման ժամկետը սահմանել 2026 թվականի դեկտեմբերի 1-ը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջը:
Վերոգրյալի կապակցությամբ հարկ ենք համարում նշել, որ Հիմնադրամի կողմից իրականացված ուսումնասիրության արդյունքում գտնում ենք, որ քննարկվող ժամանակահատվածը` հաշվի առնելով նաև սույն որոշման ընդունման ժամանակմիջոցը նաև, ողջամիտ չէ` նման տեսակի շինարարական աշխատանքների իրականացման համար, ուստիև առաջարկվում է որպես վերջնաժամկետ սահմանել 2027 թվականի օգոստոսի 1-ը:
Տվյալ դեպքում պետք է հաշվի առնել նաև այն հանգամանքը, որ նախագծանախահաշվային փաստաթղթերում առկա խնդիրներն ի հայտ են եկել դեռևս 2024 թվականի դեկտեմբեր ամսին, այսինքն` շինարարական աշխատանքների կատարման հենց սկզբից, հետևաբար այն պարագայում, երբ Կապալառուն այդ պատճառով հնարավորություն չի ունեցել աշխատանքներ իրականացնելու, ապա պետք է հաշվի առնել, որ մնացյալ ժամանակահատվածում ենթակա են իրականացման ոչ միայն ավելացվող ծավալները, այլև նախկինում տրված ծավալները` որոշակի չափով, իսկ ժամկետը` նախկին ծավալների կատարման, սահմանվել է մեկ տարի, հետևաբար պայմանագրային արժեքը 105 տոկոսով ավելացնելու պարագայում, ժամկետն էլ ավելի կրճատելը ողջամիտ չի կարող դիտվել:
Բացի այդ, փաստում ենք, որ ներկա պայմաններում պայմանագրային ժամկետներն ավարտված են, ուստիև քննարկվող դրույթները պետք է տարածել պայմանագրային ժամկետների ավարտի պահից ծագած իրավահարաբերությունների վրա:
4. Նախագծով նախատեսվում է` 2024 թվականի նոյեմբերի 26-ին «ԱԳԷԱ» սահմանափակ պատասխանատվությամբ ընկերության հետ ՀՀ Շիրակի մարզի «Գյումրու բժշկական կենտրոն» փակ բաժնետիրական ընկերության ծննդատան մասնաշենքի ներքին հարդարման և ինժեներական աշխատանքների տեխնիկական հսկողության գնման թիվ ՀՀ ԱՆ ԳՀԽԾՁԲ-2024/48 պայմանագրով նախատեսված աշխատանքների ծավալն ավելացնել պայմանագրի գնի մինչև 105.0 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:
Սույն դեպքում, նշված աշխատանքները ենթակա են իրականացման Հայաստանի տարածքային զարգացման հիմնադրամի համապատասխան ստորաբաժանման կողմից, ուստիև նման դրույթը պետք է վերաձևակերպել` արդեն իսկ կատարված աշխատանքների դիմաց վճարման չափի հաշվառմամբ միայն:






	
 




 ԸՆդունվել է:
        Սույն նախագծի հիմնավորմամաբ ներկայացվել է, որ սույն որոշմամբ համադրման աշխատանքներ նախատեսված չեն, այլ առկա է հավելյալ ծավալների իրականացման անհրաժեշտություն:
  Սույն որոշման ընդունումը պայմանավորված է «Գյումրու ԲԿ» ՓԲԸ ծննդատան մասնաշենքի վերակառուցման աշխատանքների ամբողջական կատարման և բնակչության պատշաճ բժշկական օգնության տրամադրման գործընթացով:
  Միաժամանակ հայտնում եմ, որ ՀՀ Շիրակի մարզի «Գյումրու մոր և մանկան ավստրիական հիվանդանոց» ՓԲԸ ծննդատան մասնաշենքի կառուցման շինարարական աշխատանքները մեկնարկել են հայ բարերար Վարդան Սրմաքեշի ներդրումների շրջանակներում։ Սակայն մասնավոր պատվիրատուի կողմից սահմանված աշխատանքները պատշաճ կերպով չեն իրականացվել։ Արդյունքում՝ առաջացել է մի շարք լրացուցիչ շինարարական աշխատանքների իրականացման անհրաժեշտություն։  

ԸՆԴՈՒՆՎԵԼ Է:
     Որոշմամբ կատարվել է փոփոխություն և թույլտվությունը նախատեսվում է տրամադրել Հայաստանի տարածքային զարգացման հիմնադրամին:  

































ԸՆԴՈՒՆՎԵԼ Է:
Կատարվել է ժամկետի փոփոխություն:





















ՉԻ ԸՆԴՈՒՆՎԵԼ:
Աշխատանքային կարգով քննարկվել է, փոփոխություն կատարելու անհրաժեշտություն չկա:







	4. Վարչապետի աշխատակազմի իրավաբանական վարչություն
	17.04.2026թ. 
02/16.5/13010-2026

	ԵԶՐԱԿԱՑՈՒԹՅՈՒՆ
«ՀՀ առողջապահության նախարարությանը թույլտվություն տալու  մասին» ՀՀ կառավարության որոշման նախագծի վերաբերյալ.
Ներկայացված նախագծով նախատեսվում է թույլատրել ՀՀ առողջապահության նախարարությանը մի շարք գնման պայմանագրերում կատարել փոփոխություններ՝ նախատեսված աշխատանքների ծավալներն ավելացնելով պայմանագրի գնի 105.0 տոկոսի չափով և երկարաձգել պայմանագրերով նախատեսված աշխատանքների կատարման ժամկետը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ և 4-րդ ենթակետերի պահանջները: Սակայն հարկ է նկատի ունենալ, որ «Գնումների մասին» օրենքի 25-րդ հոդվածի նախկին խմբագրության համաձայն՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը: 2025 թվականի հոկտեմբերի 24-ի ՀՕ-336-Ն օրենքի համաձայն՝ պայմանագրով նախատեսված ապրանքների, աշխատանքների և ծառայությունների բնութագրերի փոփոխման դեպքերը և կարգը սահմանում է Հայաստանի Հանրապետության կառավարությունը: Հաշվի առնելով նշված կարգավորումները, գտնում ենք, որ  ներկայացված նախագիծը կարող է քննարկման առարկա լինել ՀՀ կառավարության կողմից նշված կարգի ընդունման պարագայում:

	
 ՉԻ ԸՆԴՈՒՆՎԵԼ:
 Հաշվի առնելով այն, որ իրավաբանական վարչության կողմից ներկայացված իրավակարգավորումները դեռ գտնվում են քննարկման փուլում,  ինչպես նաև հաշվի առնելով 18.04.2026թ-ի ֆինանսատնտեսական նախարարական կոմիտեի նիստի քննարկման արդյունքները առաջարկվում է նախագիծը ընդունել ներկայացված տարբերակով:


	Առողջապահության նախարարություն
